
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՆՈՅԵՄԲԵՐԻ  29-Ի N 1486-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»

Հիմք ընդունելով «Նորմատիվ իրավական ակտերի մասին» օրենքի 33-րդ հոդվածի 1-ին մասի 3-րդ կետի պահանջները` Կառավարությունը որոշում է.
1. Կառավարության 2007 թվականի նոյեմբերի 29-ի «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին գույք ամրացնելու և որպես բնակելի ֆոնդ նվիրատվություն կատարելու և Հայաստանի Հանրապետության կառավարության 2007 թվականի մայիսի 31-ի N 798-Ա որոշման մեջ փոփոխություն կատարելու մասին» N 1486-Ա որոշման Հավելված N2-ի 4-րդ կետը շարադրել հետևյալ խմբագրությամբ.
«
	4
	վարձակալ
	Ղազարյան Սուսաննա Վազգենի
	1964
	004085353
	308
	17.4
	Լոռվա մարզի Մարգահովիտ համայնքում գտնվող վարելահողի և խոտհարքների նկատմամբ գրանցված է համատեղ սեփականության իրավունք: Համասեփականատերեր են հանդիսանում քաղ. Աննա Արայիկի, Անուշ Արայիկի և Սուսաննա Վազգենի Պոստոլոկյանները:

	
	տղան
	ՊոստոլակյանՎրեժ Արաիկի
	1984
	AR0364361
	
	
	Երևան, Արշակունյաց 135 շենքի 46 բն. նկատմամբ գրանցված է համատեղ սեփականության իրավունք: Համասեփականատեր է հանդիսանում Ֆելիքս Մուրադյանը:

	
	աղջիկը

	Պոստոլակյան
Աննա Արայիկի
	1985
	AS0360398
	
	
	Լոռվա մարզի Մարգահովիտ համայնքում գտնվող վարելահողի և խոտհարքերի նկատմամբ գրանցված է համատեղ սեփականության իրավունք: Համասեփականատերեր են հանդիսանում քաղ. Վրեժ Արաիկի, Անուշ Արայիկի և Սուսաննա Վազգենի Պոստոլակյանները:

	
	աղջիկը

	Պոստոլակյան
Անուշ Արայիկի
	1987
	AR0407322
	
	
	Լոռվա մարզի Մարգահովիտ համայնքում գտնվող վարելահողի և խոտհարքերի նկատմամբ գրանցված է համատեղ սեփականության իրավունք: Համասեփականատերեր են հանդիսանում քաղ. Աննա Արայիկի, Վրեժ Արաիկի և Սուսաննա Վազգենի Պոստոլոկյանները:

	
	թոռը
	Պոստոլակյան
Դայանա Արգամի
	2004
	Ծննդյան վկայական՝
ԱԱ433828, տրված՝ 29.04.2004թ-ին
/նոր վկայական՝ ԱԲ501618, տրված՝ 11.10.2016թ-ին/
	
	
	Չունի:


»։
		Հայաստանի Հանրապետության 
			Վարչապետ							Ն. Փաշինյան
			ք. Երևան

«Հայաստանի Հանրապետության կառավարության 2007 թվականի նոյեմբերի 29-ի N 1486-Ա որոշման մեջ փոփոխություն կատարելու մասին» Կառավարության որոշման նախագծի 


	
	1. Անհրաժեշտությունը

	
	Սույն որոշման ընդունման անհրաժեշտությունը պայմանավորված է ՀՀ կառավարության 2007 թվականի նոյեմբերի 29-ի N 1486-Ա որոշմամբ նվիրատվության առաջարկված` Երևան քաղաքի Մոլդովական 12/1 հասցեում գտնվող 4-րդ մասնաշենքի հանրակացարանի թիվ 308 սենյակի նվիրառուներից մեկի հայրանունի անհամապատասխանությամբ, ինչը առաջացրել է վերջիններիս ընտանիքի անդամների հետ նվիրատվության պայմանագիր կնքելու անհնարինություն։

	
	2. Ընթացիկ իրավիճակը և խնդիրները

	
	ՀՀ կառավարության 2007 թվականի նոյեմբերի 29-ի թիվ 1486-Ա որոշմամբ (այսուհետ՝ Որոշում)՝ թույլատրվել էր Երևան քաղաքի Մոլդովական 12/1 հասցեում գտնվող` «Նոր-Նորք ուսանողական ավան» ՓԲԸ-ին (այսուհետ` Ընկերություն) պատկանող հանրակացարանի 4-րդ մասնաշենքից 17.4 քառակուսի մետր մակերեսով թիվ 308 սենյակը որպես բնակելի տարածք նվիրել քաղաքացիներ՝ Սուսաննա Վազգենի Ղազարյանին,  Վրեժ Արաիկի (Արայիկի) Պոստոլակյանին, Աննա Արայիկի Պոստոլակյանին, Անուշ Արայիկի Պոստոլակյանին և Դայանա Արգամի (Արմանի) Պոստոլակյանին (այսուհետ՝ Նվիրառուներ):
Որոշման 1-ին կետի 6-րդ ենթակետի համաձայն ՀՀ ԿԱ պետական գույքի կառավարման վարչությունը (ներկայումս՝ Կոմիտե) որոշման հավելվածում նշված ընտանիքների կողմից Ընկերության հանդեպ ունեցած պարտավորությունների մարումից հետո այդ ընտանիքների հետ պետք է կնքի նվիրատվության պայմանագրեր (Որոշմամբ պայմանագրերի կնքման ժամկետներ սահմանված չեն):
Նվիրառուի կողմից դիմումով Կոմիտե ներկայացված՝ «Նոր Նորքի ուսանողական ավան» ՓԲԸ-ի լուծարային հանձնաժողովի հանձնակատարը 2021 թվականի մարտի 29-ի թիվ 02/21 տեղեկանքով տեղեկացրել է, որ ՀՀ կառավարության 2020 թվականի դեկտեմբերի 3-ի թիվ 1974-Ա որոշմամբ «Նոր Նորքի ուսանողական ավան» ՓԲԸ-ն 
գտնվում է լուծարման գործընթացում: Հայտնել է նաև, որ 2000 թվականի մայիսի 1-ից մինչև 2008 թվականի մարտի 1-ն ընկած ժամանակահատվածի համար 2000 թվականի սեպտեմբերի 1-ի բնակելի տարածքի վարձակալության պայմանգրով նախատեսված ամսական 3000 դրամ վարձավճարը (ընդհանուր 298400 ՀՀ դրամ) ք. Երևան, Մոլդովական փողոց թիվ 12/1 հասցեի 4-րդ մասնաշենքի (նոր հասցեն 29/4) թիվ 308 սենյակի վարձակալ Սուսաննա Ղազարյանի կողմից ամբողջությամբ վճարվել է «Նոր Նորքի ուսանողական ավան» ՓԲԸ-ի (այսուհետ՝ Ընկերություն) հաշվարկային հաշվին: Միաժամանակ հայտնել է, որ Սուսաննա Ղազարյանը  Ընկերության վերոնշյալ հասցեի բնակելի տարածքի վարձակալության գծով որևէ պարտավորություն չունի:
Ելնելով վերոգրյալից՝ Նվիրառուն 2021 թվականի ապրիլի 19-ի դիմումով խնդրել է իր ընտանիքի անդամների հետ կնքել նվիրատվության պայմանագիր։
Պայմանագրի նախապատրաստման փուլում պարզվել է, որ Որոշմամբ հաստատված ցանկում Նվիրառու՝ Պոստոլակյան Դայանայի (ծնված՝ 25.04.2004թ-ին) հայրանունը՝ «Արգամի» փոխարեն նշվել է «Արմանի», իսկ Պոստոլակյան Վրեժի (ծնված՝ 29.05.1984 թ-ն) հայրանունը՝ «Արայիկի» փոխարեն՝ «Արաիկի», ինչն էլ առաջացրել է նշված քաղաքացիների հետ նվիրատվության պայմանագիր կնքելու անհնարինություն:
Նախագծի նախապատրաստման փուլում Կոմիտեն գրությամբ հարցում է կատարել Կադաստրի կոմիտե խնդրանքով՝ տեղեկատվություն տրամադրել Որոշմամբ հաստատված Հավելված 2-ի 4-րդ կետով նշված քաղաքացիների անվամբ ներկայումս գրանցում ստացած անշարժ գույքի առկայության կամ բացակայության վերաբերյալ: Կադաստրի կոմիտեի 2021 թվականի մայիսի 5-ի գրությամբ Կոմիտեին տրամադրվել է տեղեկատվություն` նշված քաղաքացիների անվամբ ներկայումս գրանցված անշարժ գույքի վերաբերյալ, որով հայտնել են, որ անշարժ գույքի նկատմամբ գրանցված սեփականության իրավունք ունեցող սուբյեկտների կազմում առկա են Սուսաննա Ղազարյան անուն-ազգանունով ֆիզիկական անձինք, որոնց նույնականացումը հարցվող անձի հետ հնարավոր չի եղել իրականացնել կադաստրային գործում առկա իրավունքների պետական գրանցման փաստաթղթերում` այդ ֆիզիկական անձանց նույնականացման տվյալների (անձնագրային տվյալներ) բացակայության պատճառով: Միաժամանակ, հայտնել են, որ Լոռու մարզ,  Մարգահովիտ համայնք 06-070-0354-0084, 06-070-0297-0003, 06-070-0331-0022, 06-070-0297-0002 կադաստրային ծածկագրով գյուղատնտեսական նշանակության հողամասի նկատմամբ գրանցված է Վրեժ Արաիկի Պոստոլակյանի ծնված՝ 1984 թվականին (ըստ կադաստրային գործի տվյալների՝ ծնված 1989 թ.) և Անուշ Արայիկի Պոստոլակյանի ծնված՝ 1987 թվականին (ըստ կադաստրային գործի տվյալների՝ ծնված 1984 թ.) ընդհանուր համատեղ սեփականության իրավունքը: Ըստ էության, վերջիններիս անվամբ գրանցված վերոնշյալ գույքը ևս հստակ հնարավոր չի եղել նույնականացնել Կադաստրի կոմիտեում՝ ոչ լիարժեք տեղեկատվության առկայության պատճառով:  
Ելնելով վերոգրյալից, ինչպես նաև հաշվի առնելով այն, որ Որոշմամբ հաստատված Հավելված 1-ում (սեփականության իրավունքով անշարժ գույք չունեցող ընտանիքների) և Հավելված 2-ում (սեփականության իրավունքով անշարժ գույք ունեցող ընտանիքների) ընդգրկված քաղաքացիներին պետք է նվիրվի Որոշման 1-ին կետի 3-րդ ենթակետի «բ» պարբերությունում նշված գույքը որպես բնակելի ֆոնդ, անկախ նրանց անվամբ գրանցված գույքի առկայության կամ բացակայության, ուստի Կադաստրի կոմիտեի ներկայացված նոր տեղեկատվությունը չի ներառվել սույն որոշման նախագծում և Որոշման Հավելված 2-ի՝ «Տեղեկատվություն սեփականության վերաբերյալ» անվանումով սյունակի տեղեկատվությունը սույն նախագծով չի փոփոխվել: 
Վերոգրյալից ելնելով՝ Նվիրառուների հետ նվիրատվության պայմանագիր կնքելու համար, անհրաժեշտություն է առաջացել փոփոխություն կատարել Որոշման մեջ՝ Պոստոլակյան Դայանայի հայրանունը՝ «Արգամի» փոխարեն նշվել է «Արմանի», իսկ Պոստոլակյան Վրեժի հայրանունը 4-րդ կետի 3-րդ և 8-րդ սյունակներում՝ «Արայիկի» փոխարեն՝ «Արաիկի» բառով, միաժամանակ, նվիրառուների անձնագրերի վավերականության ժամկետի լրանալու արդյունքում ճշտվել և փոփոխվել են վերջիններիս նոր անձնագրերի և ծննդյան վկայականի տվյալները:

	
	3. Կարգավորման նպատակը և բնույթը

	
	Նպատակը` իրավական ակտում փոփոխություն կատարելով, ակտում սահմանված դրույթները ընթացիկ իրավիճակին համապատասխանեցնելն է:

	
	4. Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ ՏԿԵՆ պետական գույքի կառավարման կոմիտեի կողմից:

	
	5. Ակնկալվող արդյունքը

	
	Սույն նախագծով հնարավորություն է ընձեռվում նվիրատվության պայմանագիր կնքելու նշված նվիրառուների հետ՝ վերջիններիս անվամբ նշված հասցեի բնակելի տարածքը ընդհանուր բաժնային սեփականության իրավունքով սահմանված կարգով գրանցելու համար:

	
	6. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	«Հայաստանի Հանրապետության կառավարության 2007 թվականի նոյեմբերի 29-ի N 1486-Ա որոշման մեջ փոփոխություն կատարելու մասին» ՀՀ կառավարության որոշման նախագծի  ընդունման կապակցությամբ պետական բյուջեում եկամուտների ավելացում չի նախատեսվում:

	
	7. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:


                                                                   

